
e pruna coglia piecoro, e tratanto sparara na museca de teorbia à taccone co lo tammoriello, e dopò havere fatto no vestivicolle co lo terreche tentera, co lo cute cute e lo trunche trunche, senterraie na maneiata de canzune toscane nove nove, che cierto non se cantano lloco. La prima vota ch’io, Donna poie che me lasse tu, stare nuita non voglio chiù. Dimme amore, e quanno maie. Haggio saputo ca si malatella. Compà Vasile che faie lloco suso salutame no poco la commare perna riale. Quanno penso à lo tiempo passato O Dio che fosse ciaola che volasse à fenestra à direte na parola, ma non che me mettisse à la gaiola. Tu si de Trocchia ed io de Pascarola, e reviettolo mio reviene, e lo passatincolo, e lo bellò. Parzonarella mia parzonarella. E le brache de lo mio amore se vonno ve vennere, e boliteve l’accattare ò belle fe femmene. E tanto me diste co sso naso nculo, penfi che me faciste sternutare. Auza maruzza e da la mano à Cola Cola se ngricca, e sona la viola. Ma lassammo mo ire sti cunte dell’huorco, io te iuro à fe de gentilhommo, ch’eie auto stare à Napole, Che’n Calavria, dove non nce songo autro che scarrupe, scafuerce, e picocche, ca llà schitto che t’affaccie à na fenesta vide ciento guagnune co li collare, che senza posema se reieno, e di ca le vide vestute de lana commo cha? non portano auto che panno de Shiorenza, de shiore de lino, o verde mbruno,

